
 

 
 

Uqaqtakhaq  
 

      Ukiuqtaqtuqmiutat Hivuliqtiuyut katimaqatigiyaat Ministauyuq Cannon 
 
March 23, 2010 
IQALUIT, Nunavut 
  
Hivuliqti Eva Aariak ublumi naunaiqtiyaa hamna uqaqtariyaanik: 
 
“Ubluumaami quviahuktunnga ilaugiamni hivayautikkut katimaqatauplunnga kaanataup 
Ungahiktumit Ausainmiutaq Ministauyuq Lawrence Cannon, havaqatigiyaralu 
Nunatsiarmiutamit Yukon-millu, Hivuliqtiuyut Roland unalu Hivuliqti Fentie. 
 
Una katimaniq pipkaitjutigiyuq uqariami tautuktuuyaanganik Nunavummiutkunut kaanatap 
kavamaptiknut March 29nguqtinnagu, 2010 katimaniq Ukiuqtaqtuqmiutat ungahiktumit 
ausainmiutat ministangit ukunannga Ukiuqtaqtup Tariungata Hinaani nunat, Kaanatalu, 
Denmark-lu, Norway-lu, Russia-lu Amialikait Nunanganillu. 
 
Ubluumaamit uqaqtaptiknit, naunaiyaqtara kavamaptikput havaangit. Tamna ihumaalutigiyauyuq 
munariyaa katimatjutikhaq Ukiuqtaqtuqmiutat Katimayiingit akhuurutauyut 
hivulliutigiyauyukhallu pipkaitjutauyuq Nunavunmut. Nunapta niriuktuq qakugunnuamut 
Kaanata ikhivautapkailirumi Ukiuqtaqtumiutat Katimayiinginnut ihumagiunngalu atauhiqmit 
katimatjutingit katimayiuyut katimapkainiaqtaat Nunavunmi.  
  
Naunaiyaqtara Minista Cannon-mut Nunavut uqaqtitauyukhaq tamainnik ihumaalutigiyauyut 
ayurhaqtipkaiyuq nunaptiknut. Nunavut kikligingitaa: nunagiyaqqut. Avikturhimayut 
ikayurhimmaarniaqtut angikliyuumiqtiqlugu akhuurutauniq Kaanatamit hakugikhigiami 
piqatigiikninnga Ukiuqtaqtumiutat nuatqativut ikayuriami ukiuqtaqtumiutat piumayauningit 
hivulliutihimmaaqtauhimayut atayumik ilauniqmut.   
 
Quyagiumayara Minista Cannon akhuurutigikmagu havaaq ikayuutingillu Nunavunmiutat 
tuniyut Ukiuqtaqtumiutat Katimayiinginnut kaanatamut nunaryuaptiknullu ihumaalutigiyauyut 
ukiuqtaqtumiutamut, niriuktugullu havaqatigiami Kaanatamut una taiguarut hivumuuqtillugu.”  

